
 

 
Acta de concesión a Eva Veiga da XXXII edición da Homenaxe 

“A Escritora na súa Terra – Letra E” 
 

O sábado 7 de marzo de 2026 reúnese no Museo do Pobo Galego, ás 11:30 
horas, a Asemblea Ordinaria Anual de Socios e Socias da AELG para acordar, entre 
outros puntos da orde do día, o nome da escritora ou escritor que recibiría neste 
2026 a Homenaxe A Escritora na súa Terra – Letra E, no marco dunha iniciativa de 
irmandade literaria anual e vertebradora que, ao longo dos últimos trinta e un anos, 
se ten instituído na traxectoria do noso colectivo como unha alternativa 
complementaria á celebración do Día das Letras Galegas, isto é, unha actividade 
vivida en comunidade, que nace da vontade de premiar autorías e obras vivas, 
socialmente activas e participativas co sistema literario actual, e que, ao tempo, 
persegue o recoñecemento e a posta en valor dunha figura clave do noso presente 
no mundo da escrita, nunha xornada en que o contacto directo, humano e 
profesional se converta no principal protagonista. 
 

A Asemblea de Socios e Socias da AELG aprobou nesta xornada, por 
unanimidade, concederlle esta XXXII Edición da Homenaxe “A Escritora na súa 
Terra – Letra E” a Eva Veiga, de quen se destaca, dentro da súa extensa traxectoria 
vital, a súa faceta na TVG, onde desenvolveu unha polifacética e intensa actividade 
profesional na dirección e presentación de programas culturais, sendo premiada, 
neste eido co Premio TP e Premio Galicia de Comunicación. 

Asemade, presentou e dirixiu a serie documental sobre a historia da arte 
galega, Galicia no tempo, que recibiu o Premio do Colexio de Arquitectos de Galicia 
e o Premio de Honra da UNESCO. 

Como actriz, foi protagonista da longametraxe A cicatriz branca, dirixida 
pola escritora, xornalista e directora, Margarita Ledo. 

Forma parte do grupo poético-musical, Ouriol, xunto aos músicos Fito Ares 
e Bernardo Martínez, e o artista plástico Alfonso Costa. 

A súa extensa obra poética forma parte da nosa paisaxe como lectoras e 
lectores, fundamental para a existencia da autora, mais tamén para a nosa. 
Empezou na poesía moi nova, nunha escola unitaria, preto do lugar no que nos 
encontramos, en Ombre, a única patria que recoñece Eva Veiga. Fíxose poeta 
cando soubo, a través da lectura dun poema lido pola mestra desta escola, que un 
verme de seda se converte en bolboreta e que esta, polo tanto, viña chea de 
palabras. E, así, desenvolveu a maneira na que as persoas que a coñecemos, 
tamén a queremos e admiramos. 

 
Deste xeito, esta asemblea acordou nomear a Eva Veiga como Socia de 

Honra da AELG, en convivio de irmandade con aqueloutras figuras insignes da 
historiografía literaria galega recente que a precederon nas edicións anteriores: 
Avilés de Taramancos, Bernardino Graña, Manuel María, María Xosé Queizán, Xosé 
Neira Vilas, Uxío Novoneyra, Luz Pozo Garza, Xosé Chao Rego, Xosé Fernández 
Ferreiro, Salvador García-Bodaño, Pura Vázquez e Dora Vázquez, María do Carme 



 
Kruckenberg, Manuel Lourenzo, Xosé Vázquez Pintor, Agustín Fernández Paz, 
Marilar Aleixandre, Paco Martín, Xavier Rodríguez Baixeras, Marica Campo, Xabier 
P. Docampo, Xosé María Álvarez Cáccamo, Helena Villar Janeiro, Pilar García 
Negro, Nacho Taibo, Pilar Pallarés, Vítor Vaqueiro, Concha Blanco, Xosé Manuel 
Martínez Oca, Fina Casalderrey, Euloxio R. Ruibal e Xosé Manuel Beiras. 
 

Como Vicepresidenta da AELG dou fe co visto e prace do Presidente. 
 
 

Beatriz Maceda Abeleira, 
Casa da Cultura, 

Pontedeume, 13 de xuño de 2026 

 


